
– Бұл – қазақтың мемлекеттілік 
дәс  түрі қайта жаңғырған тарихи күн. 
Көк түріктер дәуірінен, Алтын Орда, 
Қазақ хандығы заманынан келе жат
қан елдігіміз тамырын тапқан күн. Бұл 
– Алаш арыстарының азаттық жо лын
дағы арпалысы ақталған күн. Хал қы
мызда «Егемен болмай, ел бол мас» 
деген сөз бар. Осыдан 33 жыл бұрын 
тарихи әділдік орнады. Қа зақ  стан ның 
Мемлекеттік егемендігі тура лы дек
ла рация қабылданды. Осы ма ңыз ды 
құжат жұртымыздың азат тық алуына 
жол ашты. Ақжолтай құжат жұр ты
мыз дың талаптілегіне сай жа зылды, 
отан шыл азаматтардың ақылпара са
ты ның арқасында қабылданды. Олар
дың сын сағаттағы батылдығын нағыз 
ерлік деп бағалауға болады. Біз қазір 
Әділетті Қазақстанды құрып жа тырмыз. 
Сондықтан өткен заманның қай
раткерлеріне, олардың еңбегіне лайық
ты, әділетті баға беріп отыруымыз керек, 
– деді Мемлекет басшысы.

ҚасымЖомарт Тоқаев еліміздің же
тістіктері туралы айта келе, адам ка
пи талын жақсартуға бағытталған оң 
өзгерістерге назар аударды.

– Көп ұзамай халқымыздың саны 20 
миллионға жетеді. Бұл еліміздің тұрақты 
дамуының айқын көрінісі деуге болады. 
Бір сөзбен айтқанда, азаматтарымыз өз 
ұрпағының жарқын болашағына және 
еліміздің ертеңіне сеніммен қарайды. 
«Ұлттық қор – балаларға» бастамасын 
жүзеге асыру үшін тиісті заң қабылданды. 
Небәрі екі айдан кейін балаларымыздың 
есепшотына қаржы түсе бастайды, – 
деді Мемлекет басшысы.

Президент аймақтарды жанжақты 
дамыту мәселесін мемлекеттік саясат
тағы маңызды бағыттың бірі ретінде 
атап өтті.

– «Қуатты аймақтар – қуатты мем
лекет» дегеніміз жалаң ұран емес. Бұл 
– Әділетті Қазақстанды құруға қажетті 
ең басты қағидат. Былтыр еліміздің 
әкім шілікаумақтық құрылымына бір қа
тар өзгеріс енгіздік. Сол арқылы кейбір 
об лыстың дамуына тың серпін бердік. 
Менің тапсырмаммен ауылаймақты 
да   мыту тұжырымдамасы қабылданды. 
Бұл құжаттың мәнмаңызы зор. Ай
мақ тарда әлеуметтік, инженерлік және 
көлік инфрақұрылымын құру – басты 
міндет. «Ауылда денсаулық сақтауды 
жаңғырту» ұлттық жобасы басталды. 

Осы жобаның аясында 655 амбулатория 
және фельдшерлікакушерлік нысан са
лынады, құралжабдықпен толық қамта
масыз етіледі. Бұған қоса 20 аудан ара
лық көпбейінді емхана ашылады, 12 
ем   хана заман талабына сай жаңарады. 
Яғни 4 млндан астам ауыл аза   ма тына 
са палы дәрігерлік қызмет көр  сетіледі. 
Елі мізде «Жайлы мектеп» жо басы қолға 
алынды. 2026 жылға дейін барлық ай
мақта жүздеген жаңа мек теп бой кө
тереді. Ауылдарда 100 спорт орталығы 
ашылады. Сондайақ 650 мәдениет 
ошағы салынады жә не жөнделеді, – деді 
ҚасымЖомарт Тоқаев.

Президент Қазақстанның «елдің 
ішін   де де, айналасында да бейбітшілік», 
«әр алуандық арқылы – бірлікке» деген 
қа  ғидаттарды әрдайым берік ұстана
тынын мәлімдеді. Оның айтуынша, 
Қа зақстанның алдында бұрынсоңды 
бол маған жаңа сынқатерлер тұр. Осы 
күрделі кезеңде мемлекетіміздің ор
нықты дамуы өте маңызды. Біз бола
шақ қа сеніммен қараған біртұтас Қазақ 
елін күллі әлемге танытуымыз керек.

– Егемендікке қол жеткізу оңай емес, 
ал оны сақтап тұру тіпті қиын. Шын 
мәнінде, Тәуелсіздік – бәрінен қым бат. 
Тәуелсіздікті сақтау, бұл – ең ал ды
мен тұтас ұлттың жауапкершілігі. Біз 
егемендікті тынымсыз еңбекпен, мыз
ғымас бірлікпен күн сайын қорғауымыз 
керек. Ең бастысы, еліміздегі тұрақ ты
лықты сақтауымыз қажет. Себебі ты
ныштық болмаса, басқаның бәрі бекер. 
Әлемдегі ахуалдың қандай күрделі екенін 

көріп отырсыздар. Беделді халықаралық 
сарапшылар Қазақстанды бейбітшіліктің 
бесігі деп атайды. Қазір біз аймақтың 
мәденирухани орталығына айналдық. 
Биыл шетелдің өнер ұжымдары елімізде 
200ден астам мәдени ісшара өткізді. 
Бұл – тұрақтылықтың, тыныштықтың ай
қын көрінісі. Мұны басқаларға үлгіөнеге 
деуге болады. Ал тұрақсыздық жайлаған 
елге ешкім ұмтыла қоймасы анық. Бей
бітшілік – біздің басты байлығымыз. 
Оның қадіріне жетіп, бағалай білу – бә рі
мізге ортақ парыз. Мұны еліміздің әрбір 
азаматы, әсіресе өскелең ұрпақ терең 
түсінуі қажет, – деді Мемлекет басшысы.

Президент «Адал азамат» ұғымына 
айрықша тоқталып, жастарға арнайы 
үндеу жолдады.

– Елімізде жүзеге асырылып жатқан 
әрбір бастама, ең алдымен сіздерге 
арналады. Қазіргі реформалардың игі
лігін көретін де, елдік істерді жалғас
тыратын да – сіздер. Бүгінгі жастарды 
Қазақстанның келбеті деуге болады. 
Шын мәнінде, кез келген мемлекетті тұр
ғын дарына қарап бағалайды. Яғни біздің 
қандай ел боларымыз өскелең ұрпаққа 
байланысты. Сондықтан жастарымыз 
отаншыл, білімпаз, еңбекқор, үнемшіл, 
әділ әрі жанашыр болуы қажет. Жас тар 
спортпен, дене шынықтырумен айна
лысуы керек. Мен мұны үнемі айтып 
жүрмін. Осы құндылықтарды барынша 
насихаттап, тарату қажет. Сонда жеке 
адамның қасиеті тұтас ұлттың қасиетіне 
айналады. Жастар кез келген өзгеріске 
бейім болады. Әр нәрсені бойына тез 

сіңіреді. Мен сіздерді жақсыдан үйренуге, 
жаманнан жиренуге шақырамын. Ұлы 
Абай айтқан бес нәрседен қашық, бес 
нәрсеге асық болыңыздар. Сіздер дә
ріп теген құндылықтар қоғамда тез ор ны
ғады. Сіздер қолдаған өзгерістер жыл
дам жүзеге асады. Бәріміздің ті легіміз 
бір, бұл – қоғамымызда жаппай әділеттік 
орнату. Ендеше, мақсатымызға бірге 
жетейік, – деді ҚасымЖомарт Тоқаев.

Президент мемлекеттілік тұғырын 
нығайта түсу үшін заң үстемдігін ор нық
тыру өте маңызды деп санайды. Мем
лекет басшысының айтуынша, Әділетті 
Қазақстанды құру үшін құқықтық мә
дениетті дамыту қажет.

– Заңсыздық, тәртіпсіздік, мәдениет
сіздік елді жарға жығады. Мұндай жа
ғымсыз үрдістерге бүкіл қоғам болып 
қарсы тұруымыз керек. Ал тәртіпке 
бағынған қоғам өркениетті болады. Бұл 
– заңдылық. Әр азамат еліміздің заңын 
құрметтесе, берекебірлік те, бақуатты 
тұрмыс та болады. Яғни Заң толығымен 
орындалса, төрт құбыламыз түгел 
болмақ, – деді Мемлекет басшысы.

Президент сөзін қорытындылай келе, 
еліміздің дамуына елеулі үлес қосқан 
бір топ азаматқа жоғары мемлекеттік 
наградалар, сыйлықтар мен атақтар 
табыс етті. Олардың қатарында ау
данның дамуына сүбелі үлес қосқан 
«Таң ЛТД» ЖШС төрағасы Имамзада 
Шағыртаев та бар. Ол маңызы артқан 
мереке қарсаңында «Еңбек Ері» атанды.

Ерлан СОЗАҚБАЕВ

Еңбек еленген күн
Мемлекет басшысы 

Қасым-Жомарт Тоқаев 
Республика күні қарсаңында 
Ақордада бір топ азаматқа 
мемлекеттік наградалар 
мен сыйлықтар тапсырды. 
Президент ең алдымен 
салтанатты жиынға 
қатысушыларды еліміздің 
ең басты мейрамы – 
Республика күнімен 
құттықтады.

Қадірлі оқырман!
Мерзімді басылымдарға 2024 жылдың I 

жартыжылдығына жазылу басталды. 
Ел жаңалығын білгіңіз келсе, сүйікті газетіңізден қол 

үзбеңіз.

2024 жылдың 1 қаңтарында елдегі кәмелетке толмаған 
барлық балаға бірдей қаражат аударылады. Ал аударымды 
18 жасқа толған бала ғана шеше алады. Яғни қазір 17 жас
тағы балалар келер жылы бір реттік төлемді ғана алады. 
Жыл сайын ақпан айында төлем жасалып отырады. Қазір 16 
жас   тағылар екі реттік төлемді ала алады, – деді Қаржы вице
ми нистрі Дәурен Темірбеков Орталық коммуникациялар 
алаңында.

2023 жылы 1 қазандағы ресми деректер бойынша ел дегі 
18 жасқа дейінгі балалардың жалпы саны шамамен 7 мил
лион адамды құрады. Бірақ бұл көрсеткіш келер жылдың 1 
қаң тарына дейін өзгеретіні белгілі. Сондықтан қаржы көлемі 
тек 2024 жылы 18 жасқа дейінгі барлық баланың саны 
анықталғанда белгілі болады.

Атааналар ақша аударымын БЖЗҚның сайтынан ба
ла ның ЖСНын теру арқылы біле алады. Ол жерде жылына 
қанша ақша аударылғаны көрсетіліп тұрады. Ал бірнеше 
жылда жиналған жиынтық соманың қанша болғанын білу 
үшін egov.kzтегі жеке кабинетке кіру қажет болады, – дейді 
Дәурен Темірбеков.

2024 жылдың 1 қаңтарынан Ұлттық 
қордағы инвестициялық табыстың 50 
пайызы барлық 18-ге толған балаларға 
теңдей бөлінеді.

 Ұлттық қор аударымын 
кімдер шеше алады?

Құжатқа сәйкес, киіктерді аулау мерзімін 1 қазаннан 15 қа
рашаға дейін белгілеу ұсынылып отыр. Қоғамдық пікір 9 қа
рашаға дейін қолжетімді болады.

Қыркүйек айында киіктер реттеуге жататын жануарлар 
тізіміне енгізілді. Билік 6 қазаннан бастап 200 мың басты ұстауға 
рұқсат берген. Кейінірек Экология министрлігі киіктерді атуға 
болатынын хабарлаған еді. 

«ЖЖ» ақпарат

Киік аулау 
мерзімі қысқартылмақ

Экология және 
табиғи ресурстар 
министрлігі аң аулау 
ережелеріне өзгерістер 
енгізді. Тиісті бұйрық 
жобасы «Ашық 
НҚА» порталында 
жарияланды.

Мерекелік шараға аудан әкімі Ардақ 
Ибраимов бастаған ел ағалары мен 
ауыл шаруашылығы саласының еңбек
кер лері, аудан тұрғындары қатысты. 

– Халқымыз «Несібелі мол елдің 
егіні бітік шығады» дейді. «Ақ күріштің 
Қостанайы» атанған Жалағаштың ди
қан дары биыл да толайым табысқа 
қол жеткізіп, үлкен сенімнен шықты. 
Жа лағаш ауданы ауыл шаруашылығы 
са ласы бойынша жыл сайын толайым 
та быс қа қол жеткізіп, өңір қазы на
сының ұлғаюына айтарлықтай үлес 
қосуда. Мемлекеттік қолдауларды тиімді 
пайдаланудың арқасында ауданның 
ауыл шаруашылығы өндірісінің да муын
да оң нәтижелер қалыптасты. Биыл 9 
айда ауыл шаруашылығы өнім дерінің 
өндірісі 23 млрд 128,8 мың теңгені құрап 
отыр. Ауданда ауыл шаруашылығы 
тех никаларын жаңарту жұмыстары 
үнемі жүргізіліп, биыл 375 млн теңге 
қаржыға 15 дана жаңа техника сатып 
алынды. Биыл аудандағы шаруашылық 
құрылымдары 37 мың гектар жерге ауыл 
шаруашылығы дақылдарын орна лас
тырды. Оның 19800 гектары – Сырдың 
бағалы дақылы күріш. Биыл күріштің әр 
гектарынан 58 центнерден немесе 114 
мың 840 тонна өнім жиналды. Осылайша 
биыл өткен жылмен салыстырғанда 130 
мың центнерге артық өнім алынды. 

Дала дарабоздарының ел бай лығын 
мо лайтудағы тынымсыз еңбек тері мен 
толағай табыстарына өз ризашы  лы
ғымды білдіре отырып, қам бамыз дән
ге, қорамыз малға толып, хал қы мыздың 
ырысқұты артып, несі беміз мол болсын 
деген ақ тілегімді арнай мын, – деді аудан 
басшысы Ардақ Әбдіғап парұлы.

Биыл еңбекші қауым ала жаздай 
күтіпбаптаған егіндерін жинап, ауыл 
шаруашылығы дақылдарының барлық 
түрінен жоғары өнім алды. ЖерАнаны 
идіріп, төрт түлікті түлетіп отырған 
ағайынның ел байлығын молайтудағы 
ерен еңбектері елеусіз қалмады. Шарада 
еңбек озаттары күрішшілер, сушылар, 
комбайншылар жыл қорытындысымен 
түрлі номинацияларды иеленді. Олар 
ҚР ПремьерМинистрінің ал ғыс ха
тымен, Ауыл шаруашылығы қызмет кер
лері салалық кәсіподағының І дәрежелі 
«Еңбек даңқы» медалімен, «Елеулі ең
бегі үшін» медалімен, облыс, аудан  
әкімінің алғыс хаттарымен, «Озат 
шаруашылық», «Озат бригадир», «Озат 
күрішші» және тағы да басқа номина
циялармен марапатталды.

Мемлекет басшысы «Әділетті Қа
зақ станда еңбек адамы ең бірінші 
орында тұрады. Себебі – отаншылдық 
– ең алдымен туған елінің игілігіне 
қызмет ету» деген болатын. Аудандағы 

ақжолтай жаңалықтың бірі – Мемлекет 
басшысы ҚасымЖомарт Тоқаев елі
міздегі ең жоғары мемлекеттік награда 
– «Қазақстанның Еңбек Ері» атағы мен 
айырықша ерекшелік белгісі – «Алтын 
жұлдыз» бен «Отан» орденімен «Таң 
ЛТД» жауапкершілігі шектеулі се рік
тестігінің төрағасы Имамзада Шағыр 
таевты елорда төрінде өткен сал та натты 
жиында марапаттаған бола тын. 

Ауданның «Алтын дән» мере келік 
ша расына қатысқан Имамзада Қуа
ныш байұлы аудан жұртын мерекемен 
құт тықтап, жылы лебізін білдірді. Ол 

Ел Президентінің еңбек адамдарына 
қашан да құрметі жоғары екенін айтып, 
ыстық сәлемін жеткізді. Шілденің 
ыстығына, тынымсыз соққан желге, аяқ 
судың аздығына қарамастан, маңдай 
терімен мол өнімге қол жеткізген дала 
еңбеккерлеріне қан дай құрмет көр
сетсек те жарасымды. Мерекелік  кеш 
аудан өнерпаздарының концерттік бағ
дар ламасымен жалғасып, жергілікті тұр
ғындарға көтеріңкі көңілкүй сыйлады.  

Ақтоты ЕРЖАНҚЫЗЫ

Еңбек мерекесі – елдің берекесі
Астық – ел байлығы. Жыл он екі ай бойы еңбек етіп, төккен 

тердің нәтижелі жемісін таразыға салар шақ, диқандарымыз асыға 
күткен күн де жетті. Киелі Жалағаш жері биыл да күріштен тау 
тұрғызып, ауданымыздың мәртебесін асқақтатты. Күз мерекесі 
киелі өлкемізді өрісті, кемелдігімізді кенішті етті. Кеше аудандық 
Қонысбек Қазантаев атындағы өнер ошағында «Алтын дән 2023» 
салтанатты шарасы өтті. 

Дәл осы күні Еңбек Ерінің туған жері 
Таң ауылының тұрғындары да батыр 
ұлын қуанышпен қарсы алды. Ауылдың 
дамуына орасан үлес қосқан арда аза
маттың еңбегін ардагерлер мақ та ныш
пен айтты. Ал Имамзада Қуаныш бай
ұлы бұл жетістік бір адамның ғана емес, 
барша Сыр елінің жетістігі екенін жет
кізіп, Ел Президентінің сенімін ақтап, 
әлі де туған жердің дамуына үлес қосар 
қар қынды жобаларды қолға алатынын 
жасырмады. 

– Бүгін біздің ауылда үлкен мереке, 
үлкен қуаныш. Таңның тарихында бі
рінші Еңбек Ері шығып отыр. Бұл атақ 
оңайлықпен келген жоқ. ауылдың та 
тулығы, ауызбіршілігінің, Имамзада
ның қажырлы еңбегінің ар қа сында 
осын дай үлкен жетістікке же тіп отыр
мыз. Біз тұтас ауыл болып Имам
заданы 20 жыл бұрын төраға етіп сай
лаған едік, бүгін халықтың таңдаудан 
жаңылмағанына тағы бір мәрте көзіміз 
жетіп отыр. Осынша уақытта ол бар
лық қиындықты еңсеріп, ауылдың гүл
денуіне, халықтың әлеуметтік жағдайы
ның жақсаруына жұмыс жасады. Кеше 
теле арнадан көрдім, бұл атақ елімізде 
үш адамға берілген екен, соның бірін 
біздің жерлесіміз иеленіп отыр. Бұл 
мара патқа Имамзада лайық, оған Таңда 

қандай жобаларды қолға алғанын көр
ген адам күмән келтірмейді. Бүгінгі ауы
лымыздан шыққан Еңбек Ерінің алдағы 
жұмыстарына табыс тілейміз. Барша 
жерлестерімізге құтты болсын, – деді 
ауыл ақсақалы Болат Жәнібеков.

«Таң ЛТД» шаруа қожалығы бірнеше 
жылдан бері ауыл шаруашылығы өнім
дерін өндіру және өңдеумен айналысады. 
Шаруашылықтың жалпы егістік көлемі 
– 5236 гектар. Оның ішінде Сырдың 
басты дақылы күріш – 3000 гектар. 
Мұнан бөлек 1480 гектар жоңышқасы 
тағы бар. Шаруашылық биыл егісті әр
та раптандырып, 74 гектарға жүгері, 82 
гектарға мақсары, 20 гектарға бақша 
салған. Ал қалған 580 гектары – жайы
лым дық жер. Шаруашылықтағы төрт 
түлік саны 600ге жуықтаған. 

Іскер азамат бүгінде шаруасын ши
ратып, 400ден астам адамды жұмыспен 
қамтып отыр. Оның 225і – Таң ауы лы
ның тұрғыны.

2011 жылдан бастап шаруашылықтың 
техника паркі түгел жаңартылған. Се
ріктестік жалпы құны 1,8 млрд теңгені 
құрайтын 6 күріш оратын және 13 
күріш бастыратын «Джондир» ком
байны, 10 лазерлік жер тегістегіш, 36 
трактор, 13 автомашина, 2 астық тие
гіш, 1 экскаватор, 2 погрузчик, 1 авто

грейдермен қамтылған. 2012 жылы об
лыста алғаш рет жалпы құны 30 млн 
теңгені құрайтын жаңа технологияларды 
пайдалана отырып, тамшылатып суару 
әдісімен картоптың «Gala» сұрпын екті. 
2019 жылы «тұқым шаруашылығы» ста
тусын алып, қазіргі таңда аудан шаруа
шылықтарын I репродукциялы «Лидер» 
сұрпымен қамтамасыз етуде. Сапалы 
тұқым дайындау үшін 86 млн теңгеге 
тұқым тазалау қондырғысын алдырды.

Кәсіпкер осыған дейін жалпы құны 
400 млн теңгені құрайтын үлкен 2 күріш 
зауытын іске қосқан. Қазіргі таңда 
өндіріс орнында 30 адам тұрақты 
жұмыс жасайды. Тәулігіне 200 тонна 
күріш ақтайтын қос цехта күрішті егуден 
бастап, сатуға дейінгі жұмыстар бір ізге 
түскен. Былтыр іскер азамат Ресей, Иран, 
Өз бек стан, Қырғызстан мемлекеттеріне 
2 мың тонна күріш экспорттаса, биыл 
5 мың тонна өнімді шет мемлекеттерге 
сатуды көздеп отыр.

Қазір аяқ су қат болған шақта суды 
үнемдеу ерекше маңызға ие. Оны кешегі 
Жолдауында Мемлекет басшысы да 
айт қан болатын. Имамзада Шағыртаев 
басшылық ететін шаруашылықта аяқ 
суды үнемдеу де жолға қойылған. Суды 
6070 пайызға үнемдеу және ауыл ша
руа шылығы саласын әртараптандыру 

Жалағаш жұрты Еңбек Ерімен мақтанады

Республика күні мерекесі қарсаңында аудан дамуында айшықты қолтаңбасын қалдырған 
Имамзада Шағыртаев Еңбек Ері атанған болатын. Сәрсенбінің сәтті күні жерлестері атпал 
азаматты күтіп алып, құрмет көрсетті. Облыс әкімінің орынбасары Мейрамбек Шермағанбет 
жалағаштықтарға елден шыққан Еңбек Ерінің Сыр елінің мақтанышына айналғанын жеткізді. 
Сондай-ақ аудан әкімі Ардақ Ибраимов Имамзада Қуанышбайұлына құрмет көрсетіп, 
халықтың атынан иығына шапан жапты.

мақ сатында қытайлық инвесторлармен 
бірге Шиелі ауданында жалпы көлемі 3 
мың гектар жерге жүгеріні тамшылатып 
суару әдісімен егу жобасын қолға алды. 
Жобаның жалпы құны – 1,2 млрд теңге. 

Мұнан бөлек Еңбек Ері 2018 жылы 
жалпы құны 150 млн теңгені құрайтын ет 
өң деу цехын салып, бүгінде жартылай 
дайын өнімдерді әзірлеуде. Қазір өндіріс 
ошағы тәулігіне 1 тонна консервіленген 
ет шығарады.

Ол тапқанын «тек өзіме болсын» 
дейтіндердің сұрпынан емес. Қай жер
де кәсібін бастаса, сол өңірдің хал  қы
ның әлеуметтік жағдайы оны бей жай 
қал дырмады. Туған жерін түлету мақ
са тында да ауылынан ілкімді жоба
ларды қолға алып, елдің игілігіне жұмыс 
жа сады. Осыған дейін Таң ауылдық 
ок ругіне жалпы құны 1 млрд 56 млн 
теңге, Ақжар ауылына 100 млн теңге 
демеушілік етті.

Іскер азамат туған жерінде жалпы 
құны 300 млн теңгеге 120 орындық «Таң 
бөбегі» балабақшасын салып берді. 
Қа зіргі таңда онда 21 адам жұмыспен 
қам тылған. 56 млн теңгеге спорт ке
ше нін ашып, 16 адамның тұрақты жұ
мыспен қамтылуына қолғабыс етті. Ер
тең аядай ауылдағы шағын кешеннен 
бай рағымызды биіктен желбіретіп, ән
ұранымызды әлемдік додаларда шырқа
татын жастардың шықпасына кім кепіл. 
Міне, осы ретте оның тек ауылдың 
әлеуе тіне ғана емес, жастардың да бо
ла шағына алаңдайтын азамат екенін 
аңғару қиын емес. 

Мұнан бөлек кәсіпкер 70 млн тең
геге Таңда Ұлы Отан соғысында қаза 
тапқан ардагерлерге арналған ескерт
кіш орнатты. 2021 жылы ауыл ішін абат
тандыру мақсатында 130 млн тең геге 
үлкен М32 трассасы мен ауыл орта
сын дағы жол бойына жарық шамдарын 
орнатып, көшенің қос бетіне қоршау 
жұмыстарын жүргізді. 

Шаруашылық еңбеккерлерін ынта
лан дыру және еңбек өнімділігін арттыру 
мақсатында 2011 жылдан бері жыл 
сайын үздік нәтиже көрсеткен диқандар 
мен механизаторларға 6 жеңіл автокөлік, 
300 млн теңге қаржылай сыйақы беруді 
дәстүрге айналдырды. Игі дәстүр биыл 
да жалғасын тауып, серіктестік еңбек
кер лері темір тұлпар тақымдады. Енді 
Еңбек Ері келер жылы аудандағы әлеу
меттік аз қамтылған 10 отбасына тұр
ғын үй салып беруді жоспарлап отыр. 
Осындай игі істердің нәтижесінде И.Ша
ғыр таев былтыр меценаттық қызметі 
үшін республикалық «Жомарт жүрек» 
бай қауында «Туған өлке» номинациясын 
иеленген болатын. 

Иә, ол қандай жетістікке жетсе де 
аймақ жұрты қуанады. Кеше Еңбек Ері 
атанғанда да әлеуметтік желіде аға
мыздың лайық екенін жарыса жазды. 
Көп тің көңілінен шығу үшін әлбетте үл
кен ізденіс, қажырлы еңбек қажет. Қос 
қасиеттің бір азаматтың бойында тоғы
суы ның арқасында осындай жетістікке 
жетті деп ойлаймыз. Жалағаш жұрты 
Еңбек Ерімен мақтанады. 

Кенжетай ҚАЙРАҚБАЕВ

Еңселі егемендігіміздің, тұғырлы 
тәуелсіздігіміздің, айбарлы азатты ғы
мыздың айғағы ұлттық мереке Рес
публика күні аудандық Қонысбек Қа
зан таев атындағы мәдениет үйінде 
аталып өтті. Салтанатты шараға аудан 
әкімі Ардақ Ибраимов бастаған бір 
қатар ел ағалары, бөлім басшылары 
мен БАҚ өкілдері қатысты. 

– 25 қазан – еліміз үшін айырықша 
маңызды күн. 1990 жылы 25 қазан 
күні еліміздің егемендігі туралы дек
ла рация қабылданды. Бұл тарихи 
құжат қазақ халқының тәуелсіздік 
жо лындағы тұңғыш қадамы, біздің 
атабабаларымыз ғасырлар бойы аң
саған еліміздің тәуелсіздігінің іргетасы 
болды. Бүгінде әлемнің алпауыт ел
дері мойындаған Қазақстан Рес пуб
ли касының қалыптасу кезеңі өте 
күрделі. Ұлан байтақ алқапты алып 
жатқан қазақ даласы аса ауыр ке
зең дерді бастан өткерді. Тәуелсіз өз 
алдына мемлекет құру жолында та лай 
батырымыз құрбан болды. Осын дай 
сынақтардан қазақ халқы сү рінбей, тізе 

бүкпей, еңсесін биік ұстады. Тағдырдың 
бұл сынақ тары қазақ халқын одан әрі 
биік бе  лес терді бағындыруға жетелеп, 
тағ дыр тауқыметі ұлтымыздың жүре
гінен азаттық рухын өшіре алмады. 
Рухы биік өр халқы намысын еш кімге 
таптатпады. Байыптап қара сақ, ға сыр 
лар тоғысында талай қиын дықты бас
тан кешірген қазақ хал қына өз тәуел 
сіз мемлекетін құру бұйырса, тәуелсіз 
елдің іргетасын бе кіту, эконо микасын 
нығайту біздің несібе мізге бұйырды. 

Еліміз тәуелсіздік алғаннан бергі 
кезеңге көз жіберсек, өзіміз туып өскен 
Сыр бойында да дүбірлі өзгерістер 
аз емес. Облыста серпінді жұмыстар 
жүріп, аймақ жаңаша дамуда. Игі
лікті істер біздің ауданда да бар
шылық. Бүгінгі таңда ынтымақ пен 
бір лікті ту етіп, ел мүддесі жолында 
аянбай еңбек етіп жатқан аудан хал
қына алғысым шексіз. Бар шаңызды 
егемендігіміздің бастауы бол ған 
ұлттық мереке – Республика күні мен 
құттықтаймын, – деді аудан басшысы 
Ардақ Әбдіғаппарұлы.

Өздеріңіз білетіндей, Ұлттық ме
реке – Республика күні қар саңын да 
Президент ҚасымЖомарт Тоқаев
тың Жарлығымен бір топ аза мат мем
лекеттік наградалармен мара пат талған 
болатын. Оның ішінде Қызылорда 
облысының және Жалағаш ау данының 
құрметті азаматы, «Таң ЛТД» ЖШС 
директоры Имамзада Ша ғыр таевқа 
өндірістік қызметтегі ерекше еңбегі 
үшін жоғары дәрежелі ерек шелік 
белгісі – «Қазақстанның Еңбек Ері» 
атағы беріліп, айрықша ерек шелік 
белгісі – «Алтын жұлдыз» бен «Отан» 
ордені табысталды. 

Салтанатты шарада ауданы мыз
дың әлеуметтікэкономикалық дамуы 
мен өсіпөркендеуіне сүбелі үлес қосқан 
жалағаштықтар марапат төрінен кө
рінді. Алдымен үлгілі отбасының ұйыт 
қысы, өнегелі отбасының анасы, еге
менді еліміздің демографиясының 
ілге рілеуіне өзіндік зор үлес қосып 
отыр ған бірқатар көпбалалы батыр 
ана ларға Қазақстан Республикасы 
Пре  зидентінің Жарлығына сәйкес 

«Ал тын алқа», «Күміс алқа» награ
да лары табысталды. Сондайақ 25 
қазан – Республика күні мерекесіне 
орай өз саласының үздіктеріне облыс, 
ау дан әкімінің арнайы алғыс хаттары 
табысталды.

Айта кетейік, аймақ басшысы 
Нұрлы бек Нәлібаевтың қатысуымен 
Рес пуб лика күніне арналған ме рекелік 
шарада Қазақстан Респуб ли касының 
әлеуметтікгуманитарлық дамуындағы 
аса үздік жетістіктері мен қоғамдағы 
белсенді қызметі үшін, мемлекеттік 
және қоғамдық қыз метте сіңірген еңбегі 
мен ха лық  ара сындағы достық пен 
ынты мақ тастықты ны ғай туға қосқан 
елеулі үлесі үшін  бір қатар жалағаштық 
ел ағалары марапатталды. Егемен
дігіміздің бастауы болған ұлттық 
мереке – Республика күніне орай 
ұйымдастырылған мерекелік кеште 
аудан өнерпаздары әнкүйден ша шу 
шашып, көпшілікке ерекше көңілкүй 
сыйлады.

Ақтоты ЕРЖАНҚЫЗЫ

Ұлттық мереке ұлықталды
Республика күні 

– халқымыздың 
рухын көтеріп, 
елдігімізді нығайтатын, 
бірлігімізді бекемдеп, 
ынтымағымызды 
арттыратын айшықты 
мереке. 1990 жылы 25 
қазан күні Республиканың 
Жоғары кеңесі еліміздің 
тәуелсіз мемлекет ретінде 
дамуының құқықтық негізін 
қалаған Декларацияны 
қабылдады. Осы тарихи 
маңызды оқиға арқылы 
Қазақстан дербестіктің, 
тәуелсіздіктің алғашқы 
баспалдағын басты. Сол 
уақыттан бері мемлекетіміз 
өтпелі кезеңнің 
қиыншылықтарына төтеп 
бере отырып, даму мен 
өркендеу жолында келеді. 

– 1973 жылдың өзінде «Социалистік Еңбек ері» атағы 
Жа лағаш ауданының азаматы Ұзақ Еспановқа берілген. Оны 
осы уақытқа дейін халық мақтанышпен айтып келеді. Бүгінде 
біздің ауданнан екінші Еңбек Ері шықты. Ұзақ Еспановтан 
кейінгі «Қазақстанның Еңбек ері» атағы жерлесіміз Имам
зада Қуанышбайұлына бұйырды. Ақорда төрінде Рес
публика күніне арналған салтанатты шарада Президент 
ҚасымЖомарт Тоқаев Қызылорда облысы және Жалағаш 
ауданының құрметті азаматы, «Таң ЛТД» серіктестігінің 
директоры Имамзада Қуанышбайұлына өндірістік қызметтегі 
ерекше еңбегі үшін жоғары дәрежелі ерекшелік белгісі – 
«Қазақстанның Еңбек Ері» атағын беріп, айрықша ерекшелік 
белгісі – Алтын жұлдыз бен «Отан» орденін табыстады. 
Сондайақ жерлестеріміз, техника ғылымдарының докторы, 
профессор Қылышбай Алдабергенұлы және Қызылорда 
облысының және Жалағаш ауданының Құрметті азаматы 
Қожахмет Мәдібайұлы «Парасат» орденімен марапатталды. 
Күні кеше Қызылорда қаласында өткен салтанатты шарада 
Садық Әлиұлы мен Кенжеғара Сүлейменов ағаларымыз 
«Құрмет» орденімен, облыстық білім басқармасының 
басшысы Асқарбек Темірбекұлы және «Таң ЛТД» серік
тес тігінің сушысы Үрмет Қазихан Шәдмаханұлы «Ерен 
еңбегі үшін» медалімен марапатталды. Бұл Сыр өңірі, оның 
ішінде Жалағаш ауданының халқы үшін зор мақтаныш деп 
есептеймін, – деді Ардақ Ибраимов.

Кездесуде Ардақ Әбдіғаппарұлы туған жерге үлгілі қызмет 
жасаған Исатай Әбдікәрімов, Қонысбек Қазантаев, Сейілбек 
Шаухаманов, Сәмит Далдабаев, Қожахмет Баймаханов және 
басқа да еңбек дарабоздары басқарған ауданға басшылық 
жасау үлкен мәртебе, үлкен жауапкершілік пен міндеттерді 
жүктейтінін жеткізді. Ал аудандық ардагерлер кеңесінің 
төрағасы Садық Алиев елдің дамуы үшін еңбек ететін 
басшыға халық үнемі тілекші болатынын айтты. Мұрағат 
саласының ардагері Төлеген Аштанбаева бір бақыты мен 
бағына барша қазақ елі қолдау көрсетіп, татулық пен бірлікте 
биік белестерді бағындыруға шақырды. Өз кезегінде бірқатар 
ардагер ұсыныспікірлерін айтып, Ардақ Ибраимовтың 
жұмысына сәттілік тіледі.

Қарты бар 
ел қазыналы

Аудан әкімі Ардақ Ибраимов ардагерлермен 
кездесті. Кездесуде Ардақ Әбдіғаппарұлы 
Жалағаш топырағында талай пернелі 
перзенттердің кіндігі кесілгенін айтып, бұл өлке 
мықты азаматтардан, талантты дарындардан 
кенде емесін жеткізді. Сондай-ақ 2023 жыл 
бүкіл түркі әлемінде Темірбек Жүргенов жылы 
болып жарияланғанын айтып, дара тұлға, 
мемлекет және қоғам қайраткері Темірбек 
Жүргеновтың Жалағаш өңірінен шыққаны 
аудан туралы көп нәрсені аңғартып тұрғанын 
тілге тиек етті. 

– Кәсіпкерлік қаншалықты дамыса, экономика да өр
кендеп, өсе бермек. Сондықтан кәсіпкерлікті дамыту мә
се лесі әрдайым біздің назарымызда болады. Бүгінде 
ау даннан еңбектің әміршісіне айналған кәсіпкер азамат
тар дың шығып жатқаны көңіл қуантады. Тікелей өз қар
жысына аудан орталығынан зәулім мешіт салған Ерлан 
Ізбасқанұлының, Дәуімбай елді мекенінен жабық бассейн 
кешенін салған Қайыржан Құлтекеновтың, Дәуімбай елді 
мекенінен мешіт құрылысын бастап, жүргізіп жатқан Қайрат 
Алмасұлының, сондайақ жеке емхана салуға ниет білдірген 
кәсіпкер Бағжан Есентайұлының есімдерін бүгінгі форумда 
құрметпен атауға болады, – деді Арнұр Нұрмағанбетов

Форумда «Аграрлы несие корпорациясы» АҚның өкілі 
Жасұлан Өтеулиев, облыстық кәсіпкерлер палатасының 
аудандық филиалы директоры Асылхан Балмаханов 
кәсіпкерлікті дамыту бағытындағы мемлекеттік бағдарламар 
мен жаңа мүмкіндіктерге тоқталды.

Қазіргі таңда Жалағаш ауданында 14 пен 35 жас ара
лығында 10 848 жас тіркелген. Бұл көрсеткіш жалпы халық 
санының 30,1 пайызын құрайды. Бүгінге дейін ауданда 
тіркелген шағын және орта кәсіпкерлік субъектілерінің саны 
3294 бірлікті құрап, оның 95,2 пайызы немесе 3 136 субъектісі 
жұмыс жасап тұр. Оның ішінде жас кәсіпкерлердің үлесі 42,5 
пайызды құрап, саны 1 387ге жетті. Форум аясында өнім 
өндіруші жас кәсіпкерлердің көрмесі ұйымдастырылып, 
үздік кәсіпкерлерге аудан әкімінің алғыс хаты табысталды.

«ЖЖ» ақпарат

Аудан әкімінің орынбасары Арнұр 
Нұрмағанбетовтың қатысуымен аудандағы 
жас кәсіпкерлер форумы өтті. Келелі жиында 
Арнұр Әлібекұлы мемлекет тарапынан салаға 
үлкен қолдау барын жеткізіп, жастарды сол 
мүмкіндіктерді тиімді пайдалануға шақырды. 

Салада серпін бар



3
www.zhalagash-zharshysy.kz№85 (9972) 28/10/2023

Таным
Сақтансақ, сақтайды

Адам өміріне қауіп төндіретін ауру түрлері өте көп. 
Қарапайым жәндіктердің өзінен бастап далада бос 
қаңғып жүрген итмысықтардың адам өмірін қиып, 
қайғыға душар етуі мүмкін. Кей ауру түрлерінің жұғуы 
өте қарапайым әрі тез болғандықтан көптеген адам 
денсаулығынан айырылып жатады. Өйткені ағзадағы 
ауру әбден асқынғанша байқалмауы мүмкін. Ал 
кейде бойындағы мүлде басқа ауруларды сезбей, 
күнделікті тіршілігімен жүре беруі де бек мүмкін. Міне, 
күн тәртібінде  ең бірінші қаралған мәселе де осы 
болды. Яғни халықтың екпені  уақытылы алуы және 
екпе арақашықтығының сақталуы. Мамандардың 
сөзінше, ауданда екпеден бас тартушылар баршылық, 
қатысушылар оларға арнайы түсіндірме жұмыстарын 
жүргізіп, екпенің пайдасын насихаттау қажеттігін атап 
өтті. Себебі аса қауіпті аурулардың алдын алуда 
салынатын екпенің маңызы зор. 

– Қуантарлық жаңалық, ауданда 2023 жылы қаңтар
қыркүйек айларында аса қауіпті инфекциялық аурулар 
тіркелген жоқ. Алайда  әртүрлі жануарлардың тістеуі, 
тырнауы, сілекейленуінен зардап шегіп, медициналық 
көмекке 60 адам жүгінді. Бұл былтырғымен 
салыстырғанда 13 жағдайға көп. Олардың 31і – 14 
жасқа дейінгі балалар. Жарақаттанушылардың 
барлығы медициналық көмекке жүгінді, алайда екпе 
алу барысында екпелер арасындағы арақашықтықты  
дұрыс сақтамады. Осы немқұрайлықтың кесірінен 
адам бойындағы кейбір ауру түрлері асқынып кетуі де 
ғажап емес. Ондай жағдайды болдырмас үшін халық 
арасындағы ағарту жұмыстарын жандандыру қажет. 
Сонымен қатар медицина қызметкерлері арасында 
аса қауіпті карантинді және жұқпалы аурулар туралы 
семинар сабақтарын өткізу барысында семинарға 
аурухана, емхана дәрігерлерінің өзі толық қатыспайды. 
Біз адам өміріне жауап беретін болғандықтан бұндай 
шаралардан қалмай, тәжірибе алмасуымыз қажет, – 
дейді СЭББ басшысы.

Расында жұқпаның негізгі көзі – науқас адам. 
Маманның айтуынша, дерттің алдын алудағы 
бірденбір жол – сақтық шараларын қатаң сақтау. 
Өйткені барлығы денсаулыққа немқұрайлы қарау
дан, салғырттықтан болатыны даусыз. Осыған бай
ланысты Гүлзираш Айымбетова қатысушыларға 
жекелей ұсыныстар айтты. Ең алғашқы иесіз жүрген 
итмысықтарды жою қажет немесе уақытша ұстайтын 
панажай салу керек деген ұсыныс болды. Себебі олар 
адамды жарақаттап қана қоймайды, жұқпалы ауру 
тарату ықтималдығы да жоғары.

Кентте иесіз қалған жануарлар ғана емес, иесі 
белгілі жануарлардың өзі адамдарға  зиянын тигізуде. 
Мәселен, тоғыз айда 28 жағдай тіркелген. Маманның 
келесі ұсынысы да осы мәселеге қатысты болды. 
Яғни жарақат салған жануарлардың иесіне бөлек 
түсіндірме жұмыстарын жүргізіп, қатаң ескерту қажет 
немесе одан нәтиже шықпаған жағдайда әкімшілік 
шара көру керек. 

Расында әсіресе көшеде тентіреп жүрген иесіз де, 
иесі белгілі де иттер өте көп. Сабақтан кеш қайтатын 
мектеп оқушыларының өмірі үшін де бұл өте  қауіпті. 
Осы секілді қарапайым халықтың денсаулығына 
қатысты мәселені медицина қызметкерлері ойлама
ғанда кім ойлайды? Жиынға қатысқан бөлім бас
шылары барлық жағдайды қарастырып, орынды 
ұсыныстар айтылғанын мақұлдады. Алдағы уақытта 
бұл мәселелер шешімін табады ма, ұсыныстар 
орынсыз қалмайды ма? Оны алдағы уақытта көре 
жатармыз.

Ақнұр АЛТЫНБЕК

Мәселенің алдын 
алған абзал

Аса қауіпті жұқпалы аурулардың 
алдын алу мақсатында  аудандық СЭББ 
басшысы Гүлзираш Айымбетованың 
төрағалығымен дөңгелек үстел өтті.  
Жиынға аудандық аурухананың, 
ветеринариялық станцияның, полиция 
бөлімінің, облыстық ветеринариялық 
басқармасының аудандағы өкілдері 
қатысты.

Зымырап жатқан уақыт деген осы. Кеше 
ғана ортамызда жүрген асқар тау әкеміз 
Тоқтарбек Жамаловтың бақиға бет түзе генінен 
бері де 40 күн өте шығыпты. Тағ дырдың басқа 
салған сынағына сабыр қыл масқа шара жоқ, 
тек әкемізді сағынышпен еске аламыз. 

Тоқтарбек Жамалов 1950 жылы Ақсу 
ауылында дүниеге келген. 19571967 жылдары №123 орта мектепте оқыған. 
Еңбек жолын 1967 жылы Ақсу ауылдық кеңесінде әскери есеп бөлімі бастығы 
болып бастаған. 1970 жылы аудандық қаржы бөлімінде кіріс инспекторы, 
бюджет инспекциясы бастығы болып жұмыс жасаған. 

Ол 19711973 жылдары Германияда Кеңес әскері құрамында Отан 
алдындағы борышын өтеді. 19731975 жылдары Семей қаржыэкономикалық 
техникумында оқыды. ҚазКСР қаржы министрлігінің Жалағаш ауданы бойынша 
аға бақылаушытексеруші, халық шаруашылығын қаржыландыру бөлімінде бас 
экономист, бас бақылаушы қызметін 1994 жылға дейін абыроймен атқарған. 
19941997 жылдары аудандық білім бөлімінің бас бухгалтері, 1997 жылы 
№201 орта мектептің бас бухгалтері болды. Осынша еңбек жолында облыстан, 
ауданнан түрлі марапаттарға ие болды.

Саналы ғұмырын қаржы саласына сарп етіп, ауданның әлеуметтік
экономикалық дамуына еңбек еткен білікті маман 2023 жылы 2 қазанда бақилық 
болды. Әкеміздің өнегелі өмір жолы бізге бағдаршам болды, үнемі бізге тек адал 
жолмен нан табуды өсиет етіп отыратын. Сіз біздің жадымызда мәңгі сақталасыз, 
асқар тау әке, жатқан жерің жайлы, топырағың торқа, иманың жолдас болсын. 

Ұлқызыңды ізгілікке бастадың,
Өзің жайлы жазылар көп дастаным.
Жұмақ болып мәңгі мекен өзіңе, 
Жатқан жерің жайлы болсын, асқарым.
2023 жылы 5 қарашада сағат 12.00де «Иманқұл» мешітінің асханасында 

Тоқтарбек Жамаловтың қырық күндік асы берілетінін барша ағайынтуыс, құда
жекжат, досжаранға хабарлаймыз. 

Еске алушылар жұбайы, ұл-қыздары

40 күн өтті 
өзіңсіз

Сыр елінің айтулы батырына ай
налған Сарман батыр Жантілеуұлы 1771 
жылы Жаңадария өзені бойында дүниеге 
келген. Жасынан заманындағы белді 
батырлармен тізе қоса қан кешіп, тарихи 
оқиғалардың ортасында жүре білді. 
Батыр тұлға ХІХ ғасырда Қоқан, Хиуа 
бас қыншыларының озбырлығана қарсы 
күресте Бұқарбай, Сейіл, Тоғанас секілді 
қаһармандармен бірлесіп, кескілескен 
май данда халықтың азаттығы үшін 
күрескен. 

Сарман батырдың әкесі Жантілеу 
тумысынан момын кісі болған деседі. 
Ұзақ уақыт шаңырақ көтермей, бір 
байдың жалшылығында жүріпті. Содан 
көктемде өгізбен жер айдап жүргенде 
дала қарақшылары жалшылықта жүрген 
Сарман батырдың әкесін өлтіріп, өгізін 
алып кетпекші болады. Алайда жанына 
жақын барғанда қарақшылардың бірі: 
«Бұл адамның өзіне де, өгізіне де тиіс
пейік, белінде бір асыл жүр екен» депті. 
Өзге қарақшылар да әлгінің айт қанын 
мақұлдап, кері қайтқан деседі. Тағы 
бірде байдың ауылына келген бір сын
шы: «Жантілеудің алған әйелі бірақ 
бала туады екен. Өйткені бірінші бала 
жат қан орнын күйдіріп жібереді. Сол 
се  беп тен бұған жылына бір әйелден 
алып беру керек, кедей ғой, оған өзінің 
ша  масы жете қоймас» дейді. Әлгі сын
шының айтқаны айдай келіп, Жанті
леуден жалғыз перзент тарайды. Ол – 
Сарман батыр. 

Баһадүрдің болмысы тек батыр лық
тан тұрмайды. Ол – әрі батыр әрі би 
болған тұлға. Бірде бала Сарман бір 
үлкен асжиында әкесін іздеп ақсақалдар 
отырған үйге кірсе, жасы үлкен болса да 
әкесінің есік жақта отырғанын көреді. 
Байқаса, әкесі Жантілеудің момындығын 
пайдаланып, жасы кішілер төрге жай
ғасыпты. Сонда аз ғана аңтарылып 
тұрып қалған бала Сарман алқалы топты 
кесіп өтіп, төрдегі кісілердің арасына 
отырып алыпты. 

Сарманның мұндай тосын әрекетіне 
таңғалған үлкендер бұл қылығына 
кейістік білдіріпті. Сол кезде небәрі 
тоғыз жасар Сарман: «Бұл жерге ең 
жасы кіші адам отыруы керек болса, 
мен отырамын, ал ең жасы үлкен кісі 
отыруы керек болса, анау босағада 
отырған менің әкем отыруы тиіс» деген 
екен. Ақсақалдар жанарында жасын 
ойнаған жас баланың уәжіне тоқтап, сол 

сәттен бастап әкесі төрдегі өз орынына 
отыратын болыпты. 

Батыр 1112 жас шамасында 
болса керек. Ол кезде Сарманның 
жұрты Жаңадарияның жоғары сағасын 
паналапты. Сол кезде қыс қатты 
болып, мал қырылып жұтқа ұшырайды. 
Жұттың қатты болғаны сонша, жылқы 
тұқымынан жалғыз ала құнажын мен он 
шақты сиыр ғана аман қалыпты. Бірде 
жалғыз байталды тақымдап, ауылдың 
бар адамы балық аулауға барады екен. 

Оларға еріп Сарман да жүреді. 
Содан ауылда адам қалмағанын аң
да ған оншақты барымташы елдің жан 
сақтап отырған сиырларын ал дына 
салып айдап әкетіпті. Болған жайды 
ауыл  дағы қалған жұрт дереу балық шы
ларға хабарлайды. Сол сәтте Сарман 
батыр қолына шанышқысын алып тұра 
жүгіреді. Ізінше бір немере ағасы бие мен 
жөнеліпті. 

Ол Сарманды басып озып, көрінетін 
жерге барып, биені тұсап, ары қарай 
барымташыларды жаяу қуып кете бе
реді. Сарман да биеге мініп, ағасынан 
озып, межелі жерге тұсап кетеді. Сөйтіп 
алмакезек атқа мініп қуып отырып, 
алдымен жаяулап Сарман жетеді. Батыр 
жолай тас жинап алған екен. Соңынан 
қуып келе жатқан баланы көрген барым
ташылардың екеуі жолда тосып қалыпты. 
Батыр бала бұларға қайы рылмай озып 
кетеді. Сол кезде артынан жеткен бірінші 
қарақшыны тас пен жасқай беріп, жуан 
санынан шанышқы түйреп алады. Осы 
тәсілмен екіншісін де аттан құлатады. 
Бұ ларды көріп қалған барымташылар 
да келеді. 

Сарман оларды да қолға түсіріп, 
екеуекеуден қосақтап байлап, ауылға 
алып келген екен. Осылайша жасынан 
батылдығымен көзге түскен қайсар 
Сарман халық үшін аянбай амал ету
дің алғашқы қадамын жасайды. Қарақ
шылармен болған ерліктен бірнеше жыл 
өткен соң, яғни Сарман батырдың 14 
жа сында әкесі Жантілеу өмірден озады. 
Жетім қалған бозбала кедейліктің ащы 

дәмін татып, жан бағуға мәжбүр болады. 
Ал 16 жасында кірешілерге атқосшы 
болып қосылып, қызмет етеді. 

Осы орайда Сарман батырдың 
жарын қалай жолықтырғанын айта кету 
керек секілді. Бірде керуеншілер жол 
жүріп келе жатып Арқа жұртының бір 
ауылына ат шалдырып, бел суытып 
алмақ болады. Ауыл шетіндегі құдық 
басында мал суғарып жатқан бір 
қызды көреді. Кірешілердің ересектеуі 
қызға келіп, өздерінің алыс жолдан 
келе жатқан жолаушы екенін, сусын 
ішіп алатынын айтады. Сонда әлгі қыз: 
«Араларыңда жас бала бар екен, мына 
малды суарсын» депті. Қыздың қо
лын дағы қауғасы өгіздің терісінен жа
салған ауыр мес қауға екен. Сарман 
сол қауғамен қыздың малдарын да, өз
дерінің аттарын да суарып шығыпты. 

Жас баланың күш иесі екенін бай
қаған қыз: «Менімен күресемісің?» 
дейді. Сарман сәл ойланып келіседі. 
Екеуі алыса кетіп, ақырында Сарман 
жеңеді Сонда Қыздың «Мені жыққан 
адамға күйеуге шығамын» деген шарты 
бар екен. Қыз үйіне барып жеңгесінен 
сүйінші сұрап: «Мен шөмекейлік болдым, 
отауымды анау жерге бөлек тігіңдер» 
дейді. Қыздың руы орта жүздің Арғын 
руынан болыпты. Сарман қызға құда 
түсіп, үш айдан соң қалыңдығын елге 
алып қайтады. Жолда бір жерге қонады. 
Сол жерде қыз: «Мен ана жолы қапы 
қалдым» деп Сарманды күреске қайта 
шақырады. Сарман тағы да жығады. 
Бірақ қыздың бір аяғы күйеуінің үстінде 
қалады. Сонда Сарман: «Сенің тұқымың 
жалғыз тамыр болады екен» дейді. 

Айтқандай, Қарақыздан Қожакелді 
де ген жалғыз бала туады. Кейін ұрпақ
тары Қарақызды «Балауан шеше» 
деп атап кеткен көрінеді. Қожакелді де 
алып денелі болыпты. Білетіндер Қожа
кел дінің басының үлкендігі сонша екі 
шекесіне екі тақия киген дейді. Тіпті 
алып денелі батыр отыздан асқанда ат 
көтере алмай, отырып қалыпты деген 
аңыз бар тағы. Осылайша дәурен сүрген 

қаһарман батырдың ұрпақтары да 
бабасына тартып ер болған екен. 

Мұның бір мәні Сарман батырға 
қонған бақберекенің киесі болса керек. 
Батыр жолының оңаларын ертеден 
сезеді. Тіпті аңыз бойынша қаһарманға 
аян да беріліпті. Ол жиырма жасында 
түс көріпті. Түсінде өз бойына үш жерден 
жылан оралады. Бірі мойынына, екіншісі 
беліне, үшіншісі аяғына оралыпты. Сол 
сәтте Сарғасқадағы Есбол деген атақты 
түс жорушыға көрген түсін баян етеді. 
Ол батырды тыңдап болып: «Басыңа үш 
түрлі бақ қонады екен. Сенің менен бір 
ғана бақытың артық болады екен. Маған 
жылан екі жерден оралып еді. Ол маған 
«билік» пен «дәулет» болып қонды. 
Сенің мойныңа оралғаны батырлық, 
беліңе орал ғаны билік, аяғыңа оралғаны 
дәулет екен» деп жориды. Айтса айт
қандай, Сарман батыр ұлтының жо
лында жан аямай қан кешкен батыр әрі 
қара қылды қақ жарған әділ би де бола 
білді. Тіпті Арқадан әкеліп қосылған 
Қарақыз бәйбішесінен кейін тағы да сегіз 
әйел алып, бақдәулетке кенелді.

Заманының заңғарына айналып, 
артында мәңгілік аңыз қалдырған қа
һар манның өмір жолы осыған саяды. 
Баһа дүр тұлға 1843 жылы Аққыр тауы 
маңындағы «Қаракөл» деген жерде дү
ние ден өтіп, Аққыр ауылының солтүстік
батысына кесенесі қойылған. Ел ара
сында Сарман батырдың кесенесін 
үлкен ұлы Қожакелді салдырған деген 
мәлі мет кездеседі. Бүгінде қам кесектен 
қаланған сәулетті ескерткіш мемлекет 
қорғауына алынған. Міне, елім деген 
ердің өнегелі өмірі мен қайсар әрекеті 
кейінгіге аңыз болғанымен, келер ұр
паққа үлгі боларлық тағылымға толы. 
Се бебі жас буын бойында Сарман ба
тырдай табандылық, тәуекелшілдік қа
сиет болуы керек секілді.

А.БЕК,
Қазақстан Журналистер 

одағының мүшесі

Сайыпқыран Сарман батыр 
Елім деген ердің 

алғаусыз пейілі мен 
ақадал ниеті халқына 
сая болады. Өмірден 
өткен қазақ батырлары 
халықтың арман-тілегін 
қара бастың қамынан 
жоғары қойып, ерен ерлік 
көрсете білді. Қарсы келген 
жауын жусатып, талайды 
айбатымен ықтырған Сыр 
елінің бітімі бөлек Сарман 
батыры да ерлік жолы 
арқылы артына өшпес із 
қалдырды. Осы орайда 
баһадүр баба туралы қолда 
бар деректерді саралап, 
біршама мәліметтерді ой 
таразысынан өткізіп көрейік.

Қазақта егер ересек адам өмірден 
өтсе, марқұмды жаназалап жерлегеннен 
кейін әр аймақтың қалыптасқан салты 
бойынша жетілігі, бейшенбілігі немесе 
жұ ма лығы, қырық күндігі, (кей жерлерде 
52 күндік), жүзі және бір жылдан кейін 
жылдық  асы беріледі. Оған арнайы мал 
сойылып, марқұмның алысжақын жер
дегі  ағайынтуыстары келіп, көңіл қос 
айтып, қайғысына ортақтасады. Жоқтау 
айты лады, марқұмның жақсы қасиеттері 
мен өне гелі істерін еске алады. Ал 
мұндай рә сім дер сәбиге жасалмайды. 
Себебі олар – өмірден ештеңе көрмей 
кеткен бейкүнә періштелер. Жасалған 
күнде де ысырап шылдыққа жол бермей 
отбасы болып, ет жақын туыстарымен 
ғана өткізеді.

Қазақтың өткен тарихына үңілсек, бұл 
фәниден өткен елге белгілі, айтулы адам
дардың жыл толғанда оған жасалатын 
ақырғы зор құрметі болып саналған. 
Он дай үлкен астарда жүздеген киіз үй 
тігіліп, үш жүзге бірдей сауын айты
лады. Бұған әр елдің есімі елге белгілі 
билері, батырлар, ақындар, палуандар, 
се рілер, көкпаршылар, әнші, күйші, биші, 
жыраулар шақырылып, үлкен деңгейде 
сал танатты той ретінде өткізген. 
Асқа есеп сіз мол қаражат, малмүлік 
жұмсалған. Тарихи деректерге сүйенсек, 
1860 жылы Ерден Сандыбайұлының 
асына 160 жылқы, 200 қой сойылған. 
Аттың бәйгесі 100 жылқы болған. 
Ерденге осындай үш рет ас берген. 1861 
жылы Байдәулет Құлбекұлына ас берген. 
Мұнда бас бәйгеге 100 жылқы, 100 қой 1 
ақ отау, 10 түйе берген. 1874 жылы Лабақ 
Қуатұлына ас берілген.  Оған 300 жылқы, 
500 қой сойыл ған. Асқа 700 үй тігілген. 
Мұның сыртында асқа шақырылғандар 
әруаққа деп малын, сойысып, сабасын 
әкеледі. Аста елдің бірлігі мен байлығы, 
мырзалығы сынға түседі. 

Ертеректе ас көбіне еліне елеулі, 
халқына қалаулы, көп жағдайда жасы 

ұлғайып барып қайтыс болған ер 
адамдарға ғана арналып берілген. Яғни 
бұл өлген кісінің артын күту салтының 
қалың қауымға арналған, қайғыдан 
салтанаты басым соңғы рәсімі. Осыған 
сай мұндайда ас берудің соңы жақсы 
мағынасындағы, кейінгі ұрпақтың 
бақытты, шатшадыман өмір сүруі үшін 
деген тілекпен  үлкен тойға ұластырып, 
ат шаптырып, аламан көкпар тартылған. 
Алтыбақан ойналып, палуандар күрессе, 
ақындар бірнеше күнге созылған 
айтысқа қатысқан. Бірақ кейде сирек те 
болса әйел адамдарға да ас берілген. 
Ондай жағдайда жоғарыдағыдай ойын
сауықтар өткізілмей, тек ас арналған 
адамның қадірқасиетін ғана еске алып, 
шағындап  беретін болған.

Қазақстан мұсылмандары діни бас 
қар масы тарапынан жарық көр ген 
«Жаназа және жерлеу рәсімдері» кіта
бында «Қайтыс болған кісінің атынан ас 
беру ислам шариғатында міндетті түр
де атқарылуы тиіс парыз амалдарына 
жатпайды. Яғни жасалмаған жағдайда 
еш бір адам күнәһар болмайды. Бірақ 
жалпы алғанда жұртқа тамақ таратудың 
сауапты іс екенін Құран аяттарынан және 
хадис терден байқаймыз. Дінімізде «мін
детті түрде қарызданып немесе өзіңе қа
жетті қаржыңды жұмсап, қайтыс болған 
кісі атынан ірі қара мал сойып, садақа 
бер» деген үкім жоқ. Садақалар, құдайы 
астар берілген жағдайда ысырапқа жол 
бе ріл местен атқарылуы тиіс» делінген.

Өткен тарихи оқиғаларды еске алсақ, 
1885 жылы Құнанбай дүниеден өткеннен 
кейін оның балалары «Қазақтың 
салты бойынша әкемізге ас берейік» 
дегенде Абай «Асқа мал бөлейік, бірақ 
ол малды сойып жұртқа жегізбейік, 
орыс школасында оқып жүрген қазақ 
балаларына жәрдемге берейік» дейді 
және осы айтқанын істейді. Құнанбайдың 
асына шығарылған мал саны туралы 
нақты мәлімет жоқ. Бір де рек терде 

100 жылқы, 200 қой делінеді. Абайдың 
малдың барлығын сатып, Семейдің 
интер натында оқитын қазақ балаларына 
беруі Құнанбайдың өзге балаларына да,  
ағайындарына да, тіпті көршілес елдерге 
де ұнамайды. «Құнекеңді атаусыз қал
дырды» деп талайлар ренжіген. Мәселен, 
көршілес Найман руынан Абайдың туған 
бөлесі Кемелбай Абайға осы жөнінде 
былай деп өлеңмен  сәлем  айтады:

Сәлем де Ыбырайға бөлем еді,
Ас беріп, Құнекеңді елемеді.
Жер ошағын тастадыау қоңырсытпай,
Бірер күн ел күткеннен өлер ме еді? 
Бұдан түйетініміз діннен хабары бар  

Абайдың бос даңғаза, ысырапқа жол 
бер мей, есесіне сол асқа кететін қы
руар қар жыны жастардың білім алуына 
жұм сағаны әлдеқайда сауаптырақ 
болатынын түсін геннен болса керек.

Иә, уақыт бір орында тұрмайды. Та
рих тың қай кезеңін алып қарасақ та, 
діннен тыс қалған қоғам болмағанын 
бай қаймыз. Өйткені дін сол қоғамның  
негізін құрайды. Қазір заманның ағымы 
өзгерді. Алайда қазақ бұрынғыдай өт
кенді құрметтеу, әруақты еске алу 
сияқты қасиеттерден ажыраған жоқ. 
«Аруақ риза болмай, тірі байымайды» 
деген қағиданы берік ұстанған халқымыз 
аруағын сыйлап, ас беруді  ешқашан 
естен шығарған жоқ. Тіпті өмірден өткен 
жақыны түсіне кірсе, қо расындағы 
жалғыз қозысын сойып, оған шамасы 
келмесе, жеті шелпегін та ра тып, 
құран бағыштатқан. Бұл үрдіс қа зір де 
жалғасып жатыр. Жаңарған заманмен 
бірге ас беру тәртібі де жаңғырып, 
уақыт талабына сай өзге руде. Имам
молдалардың «Құранда Алла тағала 
ысырапқорларды жақсы көр мейтінін 
айтқан. Пайғамбарымыздың ха дисінде 
«Ішіңдер, жеңдер. Бірақ шектен шығып, 
ысырап қылмаңдар» деген. Ас бер генде 
бірбіріңізбен бәсекелеспеңіздер. Одан 
жоқжітікке, жетімжесірге тарат қан

Ас берудің  жөн-жоралғысы қалай?
Алдымен өткенге зер  салсақ, ас беру рәсімі қазақ даласына ислам діні келмей тұрғанда, сонау 

көне сақ, ғұн, түркі заманынан бері бар. Оны біз археологиялық қазба жұмыстарының нәтижесінен де 
байқаймыз. Орхон-Енисей өңіріндегі балбал тастардағы сына жазулардан Түркі елін қуатты империяға 
айналдырған Күлтегінге берілген ас туралы жазба деректі ғалымдар ашты. Демек марқұмдарға арнап 
ас беру салты сонау  ықылым замандардан бері ғасырдан-ғасырға жалғасып келе жатқан дәстүр десек 
те болады.

дарыңыз әлдеқайда сауапты іс  болады» 
деп айтқан уағызнасихатын құ лаққа іле 
бермейміз.

Уақыт талабына сай қазір көпшілік 
асты мейрамханаларда немесе мешіт 
жанынан ашылған арнайы асханаларда 
өткізетін болды. Тіпті асты жүргізетін 
асабаны да арнайы жалдайтын болдық. 
Асаба емес, ас жүргізуші деп айтқанымыз 
дұрыс шы ғар. Өйткені асаба деген сөз 
халықтың сана сында той жүргізушісі 
ретінде қабылданып кеткен.  

Асқа ас жүргізушіні шақырғанның 
еш қандай ерсілігі жоқ. Бірақ сол ас 
жүр гізуші халықтың көңілінен шығатын  
болса жақсы. Дүниеден өткен адамның 
асы болғандықтан ол жерде өмірдің жал
ғандығы мен өлімнің хақтығы міндетті 
түрде айтылады. Ас жүргізетін адам 
діннен хабарым бар екен деп баскөзге 
қарамай  онсызда өсімі жоғары несиеден 
көз ашпай өмірден түңіліп  жүрген жан
дарды өліммен  қорқытып, тозақпен үркі
тіп, келген адамды одан сайын еңсесін 
езіп, діннен бездіріп жібермесе дейміз. 
Бабаларымыздан қал ған ғиб ратты оқи
ғаларды, асыл сөзді де орнымен пай
даланып, асқа келген адам тағылым 
алып қайтатындай жүргізгені дұрыс. 

Асқа шақырудағы басты мақсат – ас 
ішіп, аяқ босату емес, өмірдің өткінші 
екенін ұғындырып, тірліктің мәнін түсініп 
қайтса деген ниет.  Ол үшін, әрине ас 
жүргізушінің діннен хабары бар, аят 
пен хадисті орнымен пайдалана біле
тін, бабаларымыздан қалған өсиетті 
сөз дерді жүйелі қолдана алатын адам 
болғаны дұрыс. Сонымен қатар асқа 
келген ағайындар да дастархан басын
дағы әдепті сақтаса  дейміз. Себебі 
көп жер лерде байқағанымыздай, абыр
дабыр ай қай лап, ұялы телефонымен 
сөй лесіп, қарқылдап күліп отыратындар 
да бар екенін жоққа шығармаймыз. Бұн 
дайды қойып, надандықтан тыйы луы мыз 
қажет. Ендеше ас беру рәсімін мақтан
шақтықпен бәсекелеспей, ысы рап шыл
дық қа жол бермей, тағылым алатын ша
раға айналдырғанымыз жөн болар еді.

Арыстан БАЙҚАБЫЛОВ,
Қазақстан Журналистер 

одағының мүшесі 



№85 (9972) 28/10/2023 www.zhalagash-zharshysy.kz

4

Жандос ЖАЗКЕН

Газет Қазақстан Республикасы Ақпарат және коммуникациялар министрлігінің Ақпарат 
комитетінде 16 сәуір 2019 жылы қайта тіркеліп, №17662-Г куәлігі берілген.

“Жалағаш жаршысы” аудандық газеті ҚР CT ISO 9001-2016 (ISO 9001:2015) “Сапа менеджменті 
жүйелері” талаптарына сәйкес KZ.4310318.07.03.01178 нөмірімен сертификатталған.

сейсенбі,

бас редактор
Кенжетай ҚАЙРАҚбАЕВ

Жарнама мазмұнына жарнама беруші жауапты.

Мекен-жайымыз: 120200, Қызылорда облысы, Жалағаш кенті, Абай көшесі №68.  E-mail: zhal_jarsh@mail.ru

2840 1708

Кезекші редактор: Ақнұр АлтынбЕК

Газет редакцияның компьютер орталығында 
теріліп, беттеліп, «ASU» баспа үйі» ЖШС  
сенімгерлік басқаруындағы «Сыр медиа» ЖШС 
баспаханасында басылды.
Тел:. 8/7242/ 400668.
Газеттің таралымы бойынша 
31575 немесе 8 (7242) 701408 
телефон нөміріне хабарласуға болады.

Мәселе
Сараптама

дидар

Су сарқылуда
Біріккен Ұлттар Ұйымының мәлімет

теріне сүйенсек, бүгінде әлем халқының 
жар ты сына жуығы су тапшылығын 
сезі нуде. Сарапшылардың айтуынша, 
жер бетінде 780 миллионнан астам 
адам таза ауыз суға қол жеткізе алмай 
отыр. Ал 1,7 млрд адам тұщы су көз
деріне зәру. Әлемде жыл сайын таза 
судың жоқтығынан, ан ти санитариядан 
мыңдаған адам көз жұмады. Өкініштісі, 
оның көбі – бала лар. Ал ғалымдардың 
пікі рінше, 20402050 жылдарға қарай 
су тап шылығы дағдарысы шын мәнінде 
әлемдік сипат алмақ. Осының аясында 
бү гінде келесі соғыс мұнай немесе газ 
үшін емес, су үшін болады деген қауесет 
қау лап тұр. Кейбір елдердегідей аса қат 
бол мағанмен, Қазақстанда да ауыз су 
мәселесі бар.

Worldometersтің мәліметінше, Қазақ
стан Орталық Азияның өзге елдері 
сияқты су пайдалануда көш басында тұр. 
Мә селен, елімізде күн сайын жан басына 
шаққанда жұмсалатын судың мөлшері 
3,5 мың литрді құрайды. Салыстырып 
көрсек, көршілес Ресейде бұл көрсеткіш 
баржоғы 1,3 мың литр, Украинада 604 
литр, ал Ұлыбританияда 348 литр екен. 
Түркіменстан тіпті 16,3 мың литр көр
сеткішпен бәрінен алда келеді. Одан 
кейінгі орындарда Өзбекстан, Тәжікстан 
және Қырғызстан орналасқан. Өнеркәсібі 
дамыған ел АҚШтың өзі 3,8 мың литрмен 
осы елдерден кейін жайғасыпты. 

Су ресурстары комитетінің айтуынша, 
еліміз бойынша 1 млрд текше метр су 
тұрмыс қажетіне жұмсалады. Ал ауыл 
ша руашылығы дақылдарын суаруға 13 
млрд текше метр су пайдаланылады. 
Біздегі Іле, Ертіс, Жайық, Талас, Сыр
дария сияқты ірі өзендердің барлығы 
көрші елдерден, атап айтқанда, Қытай, 
Ресей, Өзбекстан және Қырғызстаннан 
бас тау алады және түрлі себептермен 
бұл сулардың қоры жылданжылға 
азаюда. Сондықтан трансшекаралық 
өзен  дерді тиімді пайдалануды мемлекет
аралық келісімдер негізінде шешу өзекті 
мәселеге айналды.     

5 өңірде 9 су 
қоймасы салынады

Ауыз су тапшылығы қазіргі заманның 
жаһандық өзекті мәселесіне айналғанын 
Мемлекет басшысы ҚасымЖомарт 
Тоқаев Жолдауда ерекше атап өтті. 2030 
жылға қарай  су тапшылығының көлемі 
40 пайызға жетуі мүмкін екенін айта келе, 
Пре зидент жаңа технологиялар мен 
цифрландыру арқылы суды үнемдеуге 
көшуіміз керектігін ескертті. 

«Су тапшылығын жоюдың басқа 
жолы жоқ. Бұл – аса маңызды міндет» 

деген Мемлекет басшысы, Үкіметке су 
пайдалануды реттеу және оны үнем деу 
технологиясын енгізу жұмысын ынта
ландыру үшін нақты шешімдер әзірлеуді 
тапсырды. Сондайақ су нысандарының 
экожүйесін сақтап, оны үнеммен пай
далану үшін аса маңызды 120 канал 
қайта жаңғыртылатынын, Ақмола, Ал 
маты, Ба тыс Қазақстан, Жамбыл, Қызыл
орда, Түркістан облыстарында жаңадан 
9 су қоймасы салынатынын мәлімдеді. 

Жалпы елімізде ондаған жылдар 
бойы қомақты қаржы бөлінгеніне қара
мастан, ауыз су мәселесінің әлі шешімін 
тап пағанына тоқталған Президент, 
өңір лерді дамытудың ұлттық жобасы 
аясында 5 жыл ішінде халықтың 100 
пайы зын таза ауыз сумен қамтамасыз 
ету Үкіметтің алдында тұрған басты мін
дет екенін айтты. Осы орайда Мем лекет 
басшысының Жарлығымен Су ре сурс
тары және Ирригация минис трлігінің 
құры луы – осы бағытта атқарылар іс
шараларға айрықша мән беріліп отыр
ғанының айғағы.

100 пайыз ауыз 
сумен қамтылған

«Жалағаш ауданының оқшау сумен 
жабдықтау жүйелерін пайдаланушы»  өн
дірістік бөлімшесі бастығының міндетін 
атқарушы Қуаныш Әбдуаитовтың 
мәліметінше, аудан ауыз сумен 100 
пайыз қамтылған. Қазіргі таңда өңір 
бойынша 19 су айдау насосы бар. Елді 
мекендер бойынша 16, кентте 3 насос 
стансасы жұмыс жасап тұр. Биыл «Ақте
рек» насос стансасының құрылысы аяқ
талып, қабылданған. Алдағы уақытта 
бөлімшенің теңгеріміне беріледі. 

– Соңғы жылдары аудан бойынша 
бір шама елді мекендегі насос стансалар 
жаңартылды. Алайда қайта жаңғырту 
жұмыстарын жүргізу қажеттілігі туын 
даған Есет батыр елді мекенінің насос 
стан сасы бар. Яғни толықтай жаң
ғырту жұмыстарын жүргізу қажет. 
Сонымен қатар Мәдениет, Жаңаталап 
және Бұ қарбай батыр ауылдарының 
ауыз су мұ нарасын ауыстыру жұмыс
тары ке зек күттірмес мәселе болып 
отыр. Жалпы ауыз су құбырлары по
ли этилен ПЭ мар калы құбырмен жүр
гізілген. Десе де құдық ішіндегі фа
сонды бөліктерінің тозу жағдайлары 
көп теп орын алуда. Қал пына келтіру 
жұ мыстары «Жалағаш ау данының оқ
шау сумен жабдықтау жүйе лерін пай
да ланушы» өндірістік бөлім шесінің 
жұ мыс шылары арқылы қал пына келті
рілуде. Орталық диспетчерге аудан 
бойынша күнделікті апаттық жағ дай 
тір келіп отырады. Сондықтан кент 
және ауылдық елді мекендер бойынша 
апат  тық жағдайларды қал пына кел

ті ріп, халықты ауыз сумен үздіксіз 
қам тамасыз етуде жұмысшы топ құ
ра мының еңбегі зор, – дейді Қуаныш 
Оңдасынұлы.

Жауапты маман ауыз судың тап
шылығы бар екенін де жасырмады. Ол 
тіршілік көзін үнемдеу үшін халыққа 
ауыз суды аты айтып тұрғандай, тек тұр
мыстық мақсатқа пайдалануға үндеу 
тастауда. Яғни ауыз суды өндіру, тарату 
қанша шығын әкелетінін осы сала ма
мандары ғана емес, халық та түсінсе 
дейді. Сонымен қатар тіршілік көзіне әр
қайсысымыз асқан жауапкершілікпен 
қарап, ауыз суды баубақша, құрылыс 
жұ мыс  тарына пай да лан бауды ескертеді.

Тариф неге өседі?
Мемлекет басшысы ҚасымЖомарт 

Тоқаев суды үнемдеуге ерекше назар ау
дарғанын жоғарыда айтып өттік. «Суды 
нормативтен артық жұмсағандар 
оның ақысын жоғары тарифпен төлеуі 
ке рек. Бір сөзбен айтсақ, суды барынша 
үнем  деуіміз қажет» деді Президент. 
Сондықтан халықты сапалы ауыз сумен 
қамтамасыз ету, шығындарды өтеу мақ
сатында ауыз су құны өсетініне нақты 
болжам бар.

Қуаныш Оңдасынұлының айтуынша, 
ауданда ауыз су тарифі 384,93 теңге 
болып бекітілген. Су есептігіш құралын 
орнатқан жеке тұрғын үйлер мемлекеттен 
берілген субсидия жеңілдігімен 1 м3 ауыз 
суға 30 теңге төлем жасайды. Су есеп
тегіш құра лынсыз ауыз суды тұ тынатын 
тұр ғындар жан басына 146 теңгемен 
есеп жүргізеді. Алайда бүгінде тариф 
қайта қаралып, 2024 жылға аяқ су құнын 
көтеру жұмыстары жүргізіліп жатыр.

– Ауыз су тарифін қайта қарау 
жұмыс тары халықты ауыз сумен қам
тамасыз ету жұмыстарының өзінөзі 
ақтамау себе бінен туындап отыр. Ең
бек ақы, электр энергиясы, са лық, ма
те риалдар есебі зор шығын келті руде. 
Алдағы уақытта жұ мыс шылардың 
ай  лығын көтеру және  техникаларды 
жаңа  лау жұмыстырын мақсат етіп 
қой  дық. Облыс көлеміндегі төменгі ай
лық ауыз су саласындағы жұ мысшы
қыз  меткерлердікі бол ғандықтан, осы 
қадамдарды жасау жоспарланған, – 
дейді жауапты маман.

Жалпы аудан бойынша су есептегіш 
құралымен ауыз су пайдаланушы жеке 
тұрғын үйлер 45 пайызды құрайды. Су 
есептегіш құралынсыз ауыз су тұтынуда 
ең төмен нәтиже кент орталығы болып 
отыр. Су есептегіш құралын орнату жұ
мыстары «Жалағаш ауданының оқшау 
сумен жабдықтау жүйелерін пайда
ланушы» өндірістік бөлімшесі тарапынан 
ақылы түрде жүргізіледі. Бекітілген каль
куляция бойынша орнату құны 3 500 
теңге көлемінде. Су есептегіш құ ралы 

және материалдары тұтынушы есе бі
нен, алайда бөлімше қызметкерлері та
ра пынан дұрыс орнатылғаны жөнінен 
тек серіліп, пломба басу жұмыстары 
атқарылады.

Жаз мезгілінде тұрғындар бау
бақша мен құрылыс жұмыстарына көп
теп ауыз су пайдаланғандықтан су тап
шылығы орын алуда. Сондайақ аудан 
кө леміндегі көлік жуу орталықтары да 
ауыз суды ысырап етуде. Бір қызығы, 
арнайы заң болмағандықтан, жауапты 
мекеме бұл ісәрекетке шектеу қоя 
алмайды екен. Нақтырақ тоқталсақ, көлік 
жуу орталықтары және басқа да заңды 
тұлғалар 1 м3 ауыз суға толық тарифпен, 
яғни 384,93 теңгемен төлем жүргізеді.

Төлем жасауда 
неге құлықсызбыз?

Шыны керек, Жалағашта ауыз су 
құнын төлеу үлкен мәселеге айнал
ған. Тұрғындар ауыз суға бейжай қара
ған дықтан, төлем жүргізуге құлықсыз 
кө рінеді. Жеке және заңды тұлғалар 
ауыз су төлемінен жалтаруға, төлем 
жасамауға бейім болып отыр. Дегенмен 
төлем жасамағандарды толықтай ауыз 
су жүйесінен ажыратып тастауға ау
дан  дағы жауапты бөлімше құ қылы 
екен. Алайда ауыз су тіршілік көзі бол
ғандықтан, бөлімшенің «Төлем жүр гізеді 
ғой» деп түсіністік танытып отырған жайы 
бар. Бірақ бұл жақсылықты түсінген 
халық жоқ, төлем жүргізу қарқыны тө
мен қалпында. Иә, сусыз тіршілік жоқ, 
сондықтан жауапты бөлімше ау дан 
жұртын ауыз су төлемімен уақы тылы 
толықтай есептесуге үндейді.

Тұтынған ауыз су құнын «Kaspi» 
қосымшасы арқылы, сондайақ төлем 
жүргізу бөлігіндегі ОДСП Арал бөлім
ше сіне тұтыну бет есебін енгізу арқылы 
тө леуге болады. Бет есебін инспектор 
бақылаушыдан немесе төлем жүргізген 
түбіртектен алады.

Сапа сын 
көтере ме?

Әрине «ауыз суға уақытылы төлем 
жүргізіп отырмыз, ал судың сапасы көңіл 
көншітеді ме?» деген сұрақтың тұрғындар 
арасында туын дай тыны заңдылық. Ау
дан дағы жауапты бөлімшемен ауыз су 
сапасын жақсарту мақсатында жы лына 
2 рет диззенфекция жұмыстары ат
қарылады. Аудандық СЭС мамандары 
ай сайын ауыз су сапасын тексеру үшін, 
елді мекендерді аралап, су сынамасын 
алады. Егер ауыз судың халық тұтынуға 
жарамсыз күйде екені анықталса, СЭС 
тарапынан дереу ескерту беріліп, бө
лімше тарапынан қосымша жұмыстар 
жүргізіледі.

Түйін. Шүкір, Жалағаш жұрты 
ауыз судан тапшылық көрмейді, тұты-
натын сапалы су толықтай қол жетімді. 
Өкініштісі, бүгінде елімізде шамамен 
1500-ге жуық ауыл са палы ауыз суға 
қол жеткізе алмай отыр. Осы ретте 
бүгінге дейін ауыз су мәселесін шешуге 
бағытталған бірнеше бағ дар    лама да 
әзірленген. Бүгінде соның ішінде халық 
«Нұрлы жер» бағ  дарламасынан үмітті. 
Бағдарлама аясында еліміздегі ауыз су 
мәсе лесін ше шуге 230 млн доллар қаржы 
бөлінген. Бағдарламаның негізінде 2025 
жылға дейін қазақстандықтар 100 пайыз 
ауыз сумен қамтамасыз етілуі қажет.

Су тамшыдан құралады. Зерттеу нә-
тижесіне сүйенсек, бір тұрғын жылына 
20 мың литр суды ысырап қылады екен. 
Әрине ойланатын мәселе. Сондықтан 
бүкіл әлем халқына суды үнемдеу 
жөнінде үздіксіз үгіт-насихат жүргізу 
керек. Ауыз су тапшылығы қаупі төнген 
жағ дайда ел-жұртқа тіршілік көзі, ырыс-
тың өзі саналатын аса маңызды ре-
сурсты үнем мен пайдалану мә дениетін 
ұғын дыру қажет. 

Судың да сұрауы бар
Су – тіршілік көзі, күнделікті 

тұрмыстың ажырамас бөлігі. 
Оған бар тіршілік атаулы 
тәуелді. Дана халқымыз «Судың 
да сұрауы бар» деп бекер 
айтпаған. Ал біздің күнделікті 
судың қадірін біле бермейтініміз 
ащы шындық. Тәулік бойы 
сарқырап су ағып тұрған соң 
бір тамшы суға зар болған 
жандарды түсіне бермейміз. 
Қара судың қадірі барлығымыз 
үшін маңызды. Әсіресе жаздың 
ыстығында тіршілік көзінің 
тоқтамауын тілейміз. Шүкір, 
бүгінде жалағаштықтар ауыз 
судың тапшылығын сезінбейді, 
бұрынғыдай ауыз суды тасып 
ішетіндер жоқтың қасы десек те 
болады, әрбір тұрғынның үйіне 
жеке-жеке құбыр тартылған. 
Мұнан басқа ауыз су мәселесінде 
ауыз толтырып айтар басқа 
нендей жаңалықтар бар? 
Сараптайық...

Бұл мәселенің басты себебі – «Қазгермұнай» 
ком паниясында техникалық ақаулар орын алып, 
газ өңдейтін екі қондырғының біреуі істен шыққан. 
Осыған байланысты әкімдікпен арнайы жұмыс тобы 
құрылып, газ тапшылығын реттеу бойынша жұмыстар 
қолға алынды. Бұл туралы Өңірлік коммуникациялар 
қызметінің ақпарат алаңында облыс әкімінің бірінші 
орынбасары Серік Қожаниязов хабарлады. 

Облыс аумағында сұйытылған мұнай газды өт
кізумен 212 автогаз құю станциясы арқылы 25 
оператор жүзеге асырады. Энергетика министрлігімен 
айына облысқа орта есеп пен 7,58 мың тонна 
шамасында газ көлемі бөлініп келеді. Осы көлемнің 6 
мың тоннасы «Қазгермұнай» компаниясынан бөлінеді. 
Республикада өндірілген газ көлеміне қарай қазан 
айына Энергетика министрлігі облысқа 6 791 тонна газ 
бөлді. Нақтырақ айтсақ, «Қазгермұнай» – 5427 тонна, 
«Петро Қазақстан Ойл Продактс» – 1364 тонна. 

– Осы кезге дейін «Қазгермұнай» компаниясының 
УПГ1 мен УПГ2 қондырғылары жұмыс істеп тұрған 
болатын. УПГ1де қазір техникалық ақаулар орын 
алып, істен шықты. УПГ1 қуаттылығы айына 6 
мың тоннаға дейін сұйытылған газ өндіретін еді. 
Қазір УПГ2 қондырғысы 4800ден артық газ өндіре 
алмайды. Осыған байланысты қазан айында облысқа 
бөлінген газ көлемі 6,2 мың тонна шамасында болды. 
Облысқа 7,5 мың тоннадан аз көлемде газ бөлінген 
жағдайда опе раторлар газды сатуға шектеу қоюға 
мәжбүр болады, яғни талондар және бекеттен бір 
көлікке газды сату лимиті қойылады. Осы мәселеге 
байланысты әкімдікпен арнайы жұмыс тобы құрылып, 
тәулік бойы әр ауданда және елді мекендерде бақылау 
жүргізілуде. Облыстағы газ тапшылығын реттеу үшін 
Энергетика министрлігімен жұмыс жасап «СНПС 
Ақтөбемұнайгаз» компаниясынан қосымша 504 тонна 
көлемде газ бөлінді. Бұған қоса өзімізде өндірілетін 
«Саутс Ойл» компаниясынан 104 тонна сұйытылған 
газ бөлініп, осы айдың аяғына дейін қосымша 140 
тонна газ алуға келісімге келдік, – дейді облыс әкімінің 
бірінші орынбасары.

«Петро Қазақстан Ойл Продактс» компа ниясынан 
1364 тонна газ толық көлемде жеткізілді. Об лыстағы 
газ тапшылығына байланысты әкімдікпен жұмыс тобы 
құрылды. Бұл топпен газды тиепжөнелту пунктінен 
бастап, автожанармай құю станцияларын толтыруға 
және одан әрі түпкілікті тұтынушыға сатуға дейінгі 
процеске бақылау жүргізуде.

Облыс шекараларында блокпосттар, газ толтыру 
станцияларында кезекшіліктер орнатылған. Айта 
кету керек, газбен жүретін автокөлік жанар маймен 
де жүреді. Облыста жанармайдың жетіспеушілігіне 
байланысты мәселе жоқ. Қазіргі таңда «Петро Қа
зақстан Ойл Продактс» компаниясынан Шым кенттен 
2 мың тонна АИ92 маркалы бензин алдыруға ке лісім 
бар.

Қазіргі таңда қабылданған шаралардың нәти же
сінде сұйытылған газ нарығындағы жағдай қалыпты 
және әкімдіктің қатаң бақылауында. Қазан айының 
соңына дейін шамалы шектеулер орын алуы мүмкін, 
қараша айында жағдай тұрақталады. Себебі қараша 
айына облысқа 7,5 мың тоннаға жуық газ көлемі 
бөлінген. Оның ішінде «Қазгермұнайдан» 4 740 
тонна, ал қалған 2 718 тоннасы Атырау мұнай өңдеу 
зауытынан бөлініп отыр.

Жандос МАХМҰТҰЛЫ

Газ тапшылығы 
неден туындады?

Жуырда облыста сұйытылған газ 
тапшылығына байланысты мәселе 
туындаған болатын. Көлік жүргізушілердің 
басым бөлігі осы сұйытылған газды 
тұтынатын болғандықтан жолаушылар 
қатынасында қиындықтар туындағаны 
жасырын емес. Тіпті сұйытылған отын 
сатылатын орындарда жүргізушілер 
қайта-қайта келмеуі үшін «газ жоқ» деп 
жазып та қойған. Ал бірқатар бекетте 
арнайы шектеумен сатылды. Десе де бұл 
мәселенің себебі неде? Бұл сауалға кеше 
толық жауап алдық. 


